
arikh 13 & 14 Ogos merupakan tarikh keramat kepada

seramai 1,344 graduan Universiti Malaysia Sarawak

kerana pada tarikh tersebut mereka akan menerima
ijjazah masing-masing pada Majlis Konvokesyen Unimas yang
ke-9 pada tahun ini. Graduan-graduan yang datang dari seluruh
pelusok negara yang terdiri daripada pelbagai bangsa dan
keturunan dapat dikumpulkan dalam Dewan Unimas untuk
menerima segulung ijazah yang akan menjadi satu kenangan
yang amat manis dalam hidup mereka. Semoga majlis
konvokesyen ini dapat menyatukan para graduan di samping
dapat merapatkan silaturahim sesama mereka.

Dalam era ekonomi pengetahuan atau k-ekonomi hanya pekerja
yang berilmu dan dilengkapi dengan pengetahuan-pengetahuan
vang terkini sahaja yang akan mendapat keutamaan untuk
memenuhi jawatan-jawatan kosong sama ada di sektor awam
mahupun swasta. Maka dengan itulah para graduan yang baru
menamatkan pengajian di menara gading mestilah sentiasa
bersiap sedia melengkapkan diri masing-masing dengan ilmu
pengetahuan yang terkini yang menjurus kepada permintaan
semasa. Ada sebahagian pengetahuan tidak dapat diperoleh di
dalam kelas tetapi para graduan boleh memperolehnya melalui
perbincangan-perbincangan dengan pakar-pakar yang terlibat
atau melalui pembacaan tambahan seperti melalui jurnal-jurnal
atau penerbitan-penerbitan ilmiah yang terkini. Pengetahuan
seperti ini merupakan added advantage yang akan diambil kira
dalam permohonan kerja seseorang graduan.

Para graduan hendaklah menggunakan segala ilmu yang
diperoleh untuk membantu menjana ekonomi dan pembangunan
negara. Apabila graduan telah menamatkan pengajian, terdapat
cabaran yang lebih besar menanti graduan-graduan iaitu banyak
perkara-perkara baru yang akan dipelajari yang mana tidak
diajar di dalam kelas. Justeru itu hanya mereka yang mampu
mengaplikasikan ilmu yang dipelajari sahaja yang akan beroleh
kejayaan.

Setinggi-tinggi tahniah diucapkan kepada mereka yang telah
berjaya mengharungi cabaran sepanjang menuntut ilmu di
Universiti Malaysia Sarawak yang bertuah ini.

Pelaburan dalam ilmu pengetahuan selalu mendatangkan hasil

yang lumayan.
- Benjamin Franklin

Profesion seseorang eksekutif perniagaan adalah pembuat
keputusan. Keraguan merupakan lawannya. Untuk
mengatasinya ialah misinya.

- John McDonald

Our problem is the way we look at our problem.
- Steven Covey

Empat perkara amanat budiman; menjauhkan cakap kosong,
menjauhi tangan dari mengganggu, cepat memberi penghargaan
dan lambat menjatuhkan tuduhan.

- Hamka

nimas adalah universiti ke

lapan negara yang

diisytiharkan penubuhannya
selepas pengisytiharan Wawasan 2020.
Detik bersejarah penubuhan Unimas
menjadi kebanggaan seluruh rakyat
Malaysia apatah lagi penduduk Negeri
Sarawak. Selepas lebih sedekad berada
di kampus sementara, warga Unimas
kini sudah bersedia dari segi fizikal
dan mental, jiwa dan raga untuk
berpindah ke kampus tetap. Jika tiada
aral melintang kampus tetap yang
tersergam indah akan mula berfungsi
sebagai gedung ilmu mulai Oktober
2005 secara rasmi seperti yang
disebutkan oleh Profesor Abdul Rashid
Abdullah, Naib Canselor Unimas pada
Majlis Ikrar Pelajar Baru Unimas pada
8 Julai 2005.

Secara fizikalnya penapakan pelajar ke
kampus alaf ke-21 itu telah sekian
lama ditunggu-tunggu. Kampus yang
bersifat futuristik itu sendiri
sebenarnya sudah sekian lama
menunggu tetamunya untuk menjadi
tempat penjanaan ilmu, lokasi
menajamkan akal fikiran melalui
usaha penyelidikan dan pembangunan,
arena para ilmuan dan pengamal
untuk berwacana serta kemuncaknya
tempat atau gelanggang untuk
membina jati diri bangsa Malaysia
yang berteras tradisi ilmu yang
dinamik, luwes (transparent), berdaya
saing, berintegriti dan berpaksikan
petunjuk yang benar dari Pencipta.
Dari aspek tidak nampak nyata,
penapakan ini menandakan
bermulanya proses meletak aras atau
mercu tanda pembinaan tamadun
bangsa yang berdasarkan konsep ilmu.
Sesungguhnya sejarah silam telah
membuktikan asas inilah (keilmuan)

yang telah mendasari pembinaan
mana-mana tamadun bangsa di dunia.
Mungkin tidak kurang ramainya yang
akan bersedih kerana terpaksa
meninggalkan kampus ala ‘resort’ yang
sudah mula selesa dan dicintai ini.

Begitulah fitrah alam yang ditentukan, .

masa beredar, zaman berubah dan
menuntut keazaman serta
kesungguhan untuk mengharunginya.
Berubah ke arah sesuatu yang lebih
baik sesungguhnya selari pula dengan
tuntutan manusia beragama.

Apakah pentingnya membina sebuah
mercu tanda? Diteliti dari segi makna
‘bina’ merujuk kepada seni atau ilmu
membuat sesuatu, membuat sehingga
terdiri, membantu dalam proses
menjadi besar, mewujudkan, membentuk,
mengembangkan Manakala ‘mercu’
pula merujuk kepada bahagian yang
tertinggi, puncak atau bangunan atau
bahagian bangunan yang tinggi. ‘Tanda’
pula ditakrifkan sebagai lambang atau
tanda, isyarat, alamat, bukti dan hal
yang menunjukkan sesuatu (Kamus
Dewan, 1989). Mungkin dapat
diringkas membina mercu tanda dapat
dikatakan sebagai usaha atau proses
berterusan bagi mendapat/
memperolehi nilai tertinggi untuk
menjadi asas piawai bagi sesuatu yang
menjadi rujukan dan kebanggaan.

Bagaimana pula jika ingin dikaitkan
dengan kampus Unimas yang tercinta
ini? Bagaimana Unimas ingin
memperoleh atau mempunyai mercu
tanda yang dapat menjadi kebanggaan
seluruh warganya, rakyat Bumi
Kenyalang atau sekaligus warganegara
Malaysia? Pasti, mercu tanda Unimas
sesungguhnya bukan pada tempat
simpanan air (water tower) yang

1
| TR IR ARR IR
2“'“‘”1” (RIS LN}

menjulang ke udara atau tasik buatan
manusia yang berekar luasnya. Bukan
juga pada arca di pintu masuk yang
nampaknya gah ataupun juga pada ciri
futuristik (¢zimeless and futuristic de-
sign) yang terdapat pada setiap fakulti/
institut yang ada. Mercu tanda Unimas
perlulah berteraskan pada konsep
penjanaan ilmu melalui proses
pembelajaran, penyelidikan, perundingan,
kesarjanaan dan sumbangan kepada
pembentukan negara bangsa atau
dalam kata mudah usaha ke arah
pemantapan pembinaan tamadun
manusia. Reka bentuk terkini akan
lusuh apabila zaman beredar, arca
indah akan pudar dimamah mentari
dan cuaca, bangunan bisa runtuh jika
ada malapetaka atau bencana,
pemimpin juga akan berganti kerana
faktor usia tetapi mercu tanda Unimas
perlulah kekal sepanjang zaman, selagi
masih ada makhluk di atas mayapada
ini.

Membina sebuah mercu tanda
memerlukan komitmen semua pihak.
Idea sahaja tidak cukup jika tidak dapat
diterjemahkan secara praktis dan
difahami oleh semua pihak.

Untuk membina mercu tanda Unimas
yang berteraskan kualiti dan
kecemerlangan, setiap warga Unimas
semestinya bersikap berikut;

// Semua warga Unimas perlulah
memahami dan menghayati visi dan
misi Unimas. Visi dan misi .Unimas
perlulah didokong dengan komitmen
tertinggi setiap warganya berserta
integriti yang mampan.

/I Sesungguhrya setiap wargaUnimas
perlu sedar bahawa setiap individu
biar apapun jawatan dan

peranannya masing-masing
mempunyai peranan spesifik
yang boleh dimainkan untuk
menjayakan visi dan misi Unimas.

/I Setiap warga perlulah bersikap
cemerlang dalam menunaikan
tugas dan tanggungjawab masing-
masing. Kualiti dan kecemerlangan
mesti menjadi paksi kepada setiap
tindakan.

/l Setiap individu perlulah
memikirkan bagaimana cara
terbaik untuk menterjemahkan visi
dan misi Unimas dalam bentuk
aktiviti dan tindakan yang dapat
dioperasikan.

// Pada peringkat operasi atau
melaksanakan, setiap individu
perlulah sedar bahawa manusia
adalah ciptaan Allah, Pencipta yang
terbaik dan dianugerahkan akal
untuk berfikir secara bijaksana.
Minda yang menjadi anugerah
tertinggi perlulah digunakan secara
maksima dan diiringi dengan
tindakan yang bijaksana bagi
menjayakan visi.

//  Budaya berbincang secara sihat ke
arah pencapaian matlamat
bersama perlulah dipupuk dalam
setiap aktiviti dan tindakan.

/I Setiap warga Unimas perlulah
menjadikan Unimas sebahagian
daripada diri mereka sendiri.
Kesetiaan mereka kepada Unimas
adalah semestinya tidak berbelah
bahagi.

Banyak lagi ciri lain yang perlu ada
pada Unimas untuk memastikan
universiti yang menjadi kebanggaan

Bumi Kenyalang ini khususnya
dan Malaysia amnya akan mencapai
visi yang ditetapkan. Antara
pelbagai faktor yang menyumbang,
sesungguhnya faktor terpenting adalah
bertitik tolak dari faktor dalam diri
yang ada pada setiap warga Unimas.
Faktor luaran hanya sekadar bersifat
melengkapkan. Jika faktor utama
dibantu teguh faktor sokongan, tiada
sebab untuk menidakkan pencapaian
visi Unimas yang telah ditetapkan.

“Untuk menjadi sebuah universiti
contoh serta diiktiraf di peringkat
antarabangsa dan institusi pengajian
tinggi yang menjadi pilihan utama
golongan pelajar dan akademik
melalui pencapaian cemerlang dalam
pengajaran, penyelidikan dan
kesarjanaan”.

Bersifat semasa dan berpandangan
jauh atau ke hadapan (Contemporary
and Forward Looking) yang menjadi
moto Unimas perlulah dikotakan dan
bukan sekadar laungan kosong
menyedapkan halua telinga. Sifat
kedaerahan mesti dibuang jauh dari
hati nurani warga Unimas. Universiti
contoh dan menjadi pilihan perlu
menjadi paksi dan tunjang kepada
setiap perancangan dan tindakan.
Kualiti dan kecemerlangan perlu
menjiwai jati diri setiap warga Unimas.

Wacana dan diskusi ilmu perlu
disemarakkan. Warga Unimas perlu
berfikir bagaimana agaknya untuk
menjadikan dalam detik nadi dan nafas
yang terus bergerak, dalam perjalanan
darah merah dan putih yang
menyelinap di seluruh badan, dalam
jisim dan ruang sel pada badan, pada

roh, nyawa dan jasad setiap warga, visi
dan misi Unimas diadun indah, dibaja
subur dan dijiwai oleh semua. Persoalan
yang dilontarkan bukan mudah untuk
mencari jawapannya. Sememangnya
mudah untuk berkata-kata dan
mengukir kata sama ada melalui
tulisan atau perbincangan, tetapi untuk
melakukannya adalah sesuatu yang
lebih sengsara. Betullah kata bekas
Perdana Menteri Malaysia, Tun Dr.
Mahathir Mohamad, perjuangan kita
belum selesai, apatah lagi untuk
membina sesuatu yang bernilai di
singgahsana iaitu membina sebuah
mercu tanda. Agaknya itulah tugas
besar warga Unimas yang segera
ditunaikan iaitu menuntut gemblingan
akal minda, tenaga dan ekploitasi
berhemah segala sumber yang ada dari
segenap pengongsi huni kampus indah
di Samarahan ini. Meneliti nukil
puisi Perdana Menteri Malaysia kini
terasa nampak sinar pada usaha dan
cita-cita yang digariskan. Warga
Unimas tercinta, perlulah berusaha
membongkar rahsia kitab suci untuk
mencari panduan dan teladan. Ikhtiar
perlu dibuat untuk menyusur galur
ketokohan ilmuan terbilang untuk
mendapat suluh dan pedoman. Semua
pihak perlulah bergemblingan tangan,
senada seiringan, sekapal sehaluan bagi
menyerlahkan kesucian hati budi dan
hakikat tertinggi penciptaan insan ke
arah cita-cita bersama, Unimas
Gemilang.

Unimas Gemilang, itukah mercu tanda
yang warganya dan cita-cita negara
bangsa Malaysia yang ingin.
ditegakkan?

Prof. Abdul Rashid Abdullah Prof. Khairuddin Ab. Hamid

atas pengurniaan atas pengurniaan
~ Darjah Yang Amat Mulia Bintang Sarawak ~ Darjah Gemilang Bintang Kenyalang
. PEGAWAI BINTANG SARAWAK (PBS) JOHAN BINTANG KENYALANG (JBK)_~

oleh
Tuan Yang Terutama Tun Datuk Patinggi Abang Haji Muhammad Salahuddin
Yang di-Pertua Negeri Sarawak
pada 6 April, 2005

Daripada
Pengerusi Lembaga Pengarah, Ahli-ahli Lembaga Pengarah, Staf dan Pelajar

terngiang gemermk riak kocaka
diulit buai warna dan bahasa alam yang
lembut disapa bayu Laut China Selatan
beriringan beburung dan rerama
bersama tawa pengongsinya
terangkum amat puitis
membangkitkan
kesyahduan
aroma
indah.
Unimas
visimu gagah
universiti contoh
diiktiraf antarabangsa
misimu strategik dan inovatif
kasa kualiti budaya bangsa
kanlah calang kepalang dan igauan
. diteroka dan pasti akan berjaya
wdrat diolah minda, diiringi gerak serta doa
nas gemilang pasti tegak menjadi kebanggaan nusa bangsa.
) sebnah mem tanda bukan tugas mudah

dayaﬂinr mlnda
-~ tindak susul

~ amal buat
semua

Sukan

Pueh Outdoor Challenge 2005

Pasukan Unimas telah menyertai pertandingan Pueh Outdoor
Challenge 2005 anjuran Kementerian Pembangunan Sosial dan
Urbanisasi Sarawak pada 25 dan 26 Jun 2005 di Kem Belia
Pueh Sematan. Pada tahun ini pasukan Unimas menghantar
dua penyertaan bagi kategori wanita dan empat untuk kategori
lelaki bagi mengharungi pertandingan tersebut.

Antara acara yang harus dilalui oleh peserta ialah acara
berkayak sejauh 4 km kemudian acara berbasikal 20 km dan
berlari sejauh 30 km. Dalam pertandingan tersebut, pasukan
Ironman Sarawak telah muncul juara dan membawa pulang
piala, medal, sijil penyertaan dan wang tunai RM2,000. Naib
juara pasukan Negaya Team (KPSU), membawa pulang piala,
medal, sijil penyertaan dan wang tunai RM1,500. Sementara
pasukan Unimas Elite telah berjaya menduduki tempat ke-3
menerusi Hardy Suntol dan Matius Juanis dan menerima piala,
sijil penyertaan, medal dan wang tunai RM900 dan tempat ke-
4 Unimas Extreme menerusi pasangan Ronny Friday dan
Hasbollah Ahyan menerima sijil penyertaan dan wang tunai
RM500.00

Sementara bagi kategori wanita, Johan dimenangi oleh pasukan
PDRM, naib johan pasukan Majlis Sukan Negeri (MSN) dan
tempat ketiga pasukan Unimas Extreme A. Pasukan Unimas
turut menduduki tempat ke 7 raerusi pasukan Unimas
Extreme B.

Majlis penyampaian hadiah kepada pemenang telah
disempurnakan oleh Menteri Muda Pembangunan Sumber
Manusia.

Penjuru
i }\Sandingan Karom Empat
o215 dakan di Lobi Canselori
igambil bahagian terdiri
__al, Majlis Sukan Negeri,

dari, e B -
MARDI dan Unimas. Selain menguji kekuatan,
pertandingan ini juga merupakan persediaan pasukan
Unimas bagi menghadapi temasya sukan staf yang akan
diadakan di Universiti Malaya. Di samping itu, pertandingan
ini juga bertujuan bagi mengeratkan hubungan antara
Unimas dengan agensi luar.

Pertandingan yang dianjurkan ini menggunakan format liga
dalam kumpulan dan pasukan yang memperoleh
kemenangan yang terbanyak akan menjuarai pertandingan
tersebut. Setiap pasukan diwakili oleh 10 orang peserta yang
dibahagikan kepada dua bergu lelaki dan satu bergu wanita
dan tiga orang pemain perseorangan lelaki dan seorang
pemain perempuan.

Pasukan MARDI yang muncul juara dan membawa pulang
piala serta medal, naib juara, Bank Simpanan Nasional dan
Unimas di tempat ketiga.

Majlis penyampaian hadiah telah disempurnakan oleh Dr.
Azhaili Baharun, Timbalan Dekan, Fakulti Kejuruteraan.

Ekspedisi berkayak di Sabah

Seramai 57 orang peserta termasuk pegawai pengiring
telah membuat ekspedisi berkayak ke Sabah dari 26
Mac - 3 April 2005. Ekspedisi anjuran kelab kayak
Unimas (UniRowers) telah bertolak dengan dua buah
bas.

Antara objektif ekspedisi berkenaan ialah bagi
memperkenalkan Unimas kepada masyarakat luar
sebagai IPTA yang aktif serta mempunyai semangat yang
tinggi. Selain itu, aktiviti seumpama ini membolehkan
mereka memberikan pendapat dan pengalaman diantara
Kelab Unirowers dengan UMS dan seterusnya
menggalakkan mahasiswa dan mahasiswi supaya
memanfaatkan cuti semester dengan program dan
aktiviti yang berfaedah.

Ahli Unirowers memulakan ekspedisi dari Tanjung Aru
ke Pulau Memutik yang mengambil masa 1 jam 10 minit
untuk sampai ke sana. Walaupun agak memenatkan
namun kepenatan tersebut tidak terasa apabila melihat
keindahan dan kejernihan air laut yang membiru.
Selepas semua peserta berehat bagi menghilangkan
keletihan, peserta meneruskan semula perjalanan untuk
balik semula ke Tanjung Aru dan seterusnya bermalam
di UMS.

Selain UMS, para peserta juga telah dibawa melawat
Taman Kinabalu di kaki Gunung Kinabalu, Taman Air
panas (Poling) di Ranau dan Kundasang tempat yang
terkenal dengan sayur segar.

Karom Tertutup Unimas 2005

Seramai 36 orang peserta telah mengambil bahagian dalam
pertandingan Karom Tertutup Unimas 2005 yang diadakan
pada 16-17 April 2005 di kompleks Sukan Unimas.
Pertandingan tersebut terbuka kepada warga Unimas lelaki
dan wanita. Menurut pihak penganjur, pertandingan tersebut
diadakan bertujuan untuk memilih pemain bagi mewakili
Unimas ke Pesta Sukan Staf IPTA 2005 di Universiti Ma-
laya. Yuran penyertaan sebanyak RM2.00 dikenakan bagi
setiap peserta.

Hasil daripada pertandingan tersebut seramai 12 orang
peserta telah dipilih untuk mewakili Unimas. Mereka yang
dipilih ialah Madiah Tayam, Suriati Mohem, Mariati Hazmi,
Meria Rantis, Lamri Salam, Zaidi Suhai, Nawawi Muhamad,
Rozaini Ahmad, Hamsin Hussien, Abdul Rahman Latif, Azzmi
Bawi dan Azhaili Baharun.

PERTANDINGAN ROBOTIK ZON E
CUNGKIL BAKAT BARU

menganjurkan pertandingan Robotik Remaja Malaysia 2005 Peringkat

Zon E yang melibatkan pasukan Sabah, Sarawak dan Labuan.
Pertandingan tersebut telah berlangsung pada 25 Mei 2005 di Dewan Unimas,
Kota Samarahan. Sebanyak 54 buah kumpulan mengambil bahagian dalam
pertandingan tersebut dan setiap kumpulan dianggotai oleh tiga orang pelajar
dan seorang guru pengiring.

I ‘ akulti Kejuruteraan, Universiti Malaysia Sarawak (Unimas), telah

Setiap pasukan dibahagikan kepada tiga kategori iaitu kategori sekolah rendah,
sekolah menengah dan sekolah swasta. Terdapat dua acara yang dipertandingkan
antaranya ialah Robot Sprint dan Sumo. Menurut pihak penganjur, pertandingan
tersebut bertujuan menggalakkan pelajar menjadi individu yang proaktif serta
dapat menyelesaikan masalah secara efektif dengan kemahiran serta pengetahuan
yang berkait dengan Sains dan Teknologi. Turut hadir menyaksikan pertandingan
akhir pada petang tersebut ialah Tuan Haji Mohd Amin bin Hassan wakil Datuk
Bandar Kuching Selatan, Timbalan Naib Canselor Unimas, Prof. Haji Sulaiman
Hanapi, Encik Abdul Halim, Wakil Pengarah Pusat Sains Negara, Dr. Haili Dolhan
wakil Pengarah Pelajaran Jabatan Pendidikan Negeri Sarawak, Encik Teh Chuian
Lim, Pengurus Urusan Tithes Corporation Sdn. Bhd., Cik Cheong Guek Choo
serta Dr. Azhaili Baharun wakil Dekan Fakulti Kejuruteraan Unimas.

Bagi kategori sekolah rendah, johan dimenangi oleh pasukan SK St. Joseph,
Sarawak, naib johan SK Sri Gaya, Sabah, ketiga SK Haji Kelali, Sarawak, tempat
keempat sekolah SK Ong Tiang Swee, Sarawak dan tempat kelima Sk Pulo,
Sarawak. Sementara bagi kategori Sekolah Swasta, johan dimenangi oleh Chung
Hua Middle School No. 1, naib johan Chung Hua Middle School No. 4 dan tempat
ketiga Sekolah Menengah Lodge dan kesemuanya dari Sarawak. Bagi kategori
sekolah menengah, johan, naib johan serta tempat ketiga dimenangi oleh SM
SungSiew, dari Sabah, tempat keempat SMK Green Road dan tempat kelima SM
SainsMiri Sarawak. Johan bagi pertandingan tersebut akan mewakili zon E ke
pertandingan Malaysian Junior Robotic 2005 di Pulau Pinang pada bulan Ogos
2005.

Mailis penyampaian hadiah telah disempurnakan oleh wakil Datuk Bandar Majlis
Bandaraya Kuching Selatan, Tuan Haji Mohd Amin bin Hassan.

dalam kejohanan Sukan Staf IPTA 2005 yang ke-30 yang telah berlangsung
pada 14-21 Mei 2005 di Universiti Malaya. Kejayaan ini sekaligus
mengubati kekecewaan pada sukan staf 2004 di UKM di mana Unimas hanya
memperoleh dua pingat perak dan dua pingat gangsa menerusi acara boling.

' I ‘ iga emas, satu perak dan dua gangsa berjaya diraih oleh Kontinjen Unimas

Emas diperoleh dalam acara 5000 meter (lelaki veteran) menerusi Encik
Jamaluddin Dan. Dua lagi emas diperoleh dalam acara boling. Boling juga turut
menyumbang satu perak dan dua gangsa.

Majlis perasmian telah disempurnakan oleh Datuk Dr. M. Jegathesan di Sta-
dium Hoki Pantai DBKL pada 15 Mei 2005. Sebanyak 17 buah pasukan IPTA
dari seluruh negara turut serta dalam kejohanan sukan staf yang ke-30 ini dan
kontinjen Unimas seramai 70 orang telah menyertai beberapa acara seperti boling,
olahraga, karom campuran, kayak dan bola sepak.

Antara objektif pertandingan tersebut bagi mengekalkan hubungan muhibah dan
meningkatkan kemajuan dan pembangunan sukan ke arah kecemerlangan di
kalangan kakitangan universiti. Di samping itu, kejohanan seumpama ini dapat
mengembangkan bakat sukan kakitangan universiti ke tahap yang lebih baik
dan seterusnya dapat melahirkan kakitangan universiti yang sentiasa sihat dan
cergas. Dengan penganjuran sukan tersebut dapat memupuk semangat
setiakawan dan menjalinkan hubungan siratulrahim antara kakitangan universiti
serta dapat menimba pengalaman dan bertukar-tukar idea dalam kegiatan sukan
dan juga pentadbiran universiti.






